
REGLEMENT FOR ADMINISTRASJONSUTVALET I EID KOMMUNE

Vedteke av Administrasjonsutvalet 14.06.2012

1. Arbeidsområde

Administrasjonsutvalet er Eid kommunes utval i personal- og organisasjonssaker og skal ivareta medarbeidarane sin rett til medbestemming etter Hovudavtalen del B §4 og Kommunelova § 25.

Administrasjonsutvalet har ansvar for handsaming av saker som gjeld tilhøvet mellom kommunen som arbeidsgjevar og dei tilsette. Utvalet skal fremje dei personalpolitiske måla som til ei kvar tid gjeld i kommunen og fatte vedtak i saker som Kommunestyret har delegert til utvalet. 
Administrasjonsutvalet er kommunens likestillings- og diskrimineringsutval.

2. Val og samansetning

Administrasjonsutvalet er samansett av Formannskapet (inkludert varamedlemmer) + 3 representantar frå dei tilsette – til saman 12 medlemmer. Ordninga gjeld for perioden 2011-2015. Ordføraren leiar utvalet. Varaordføraren er nestleiar.
Representantane frå arbeidstakarorganisasjonane er medlemmer av Administrasjonsutvalet med same rettar og plikter som dei politisk valde medlemmene. Desse medlemmene vert peika ut etter forholdstalsprinsippet blant arbeidstakarorganisasjonane sine tillitsvalde. Arbeidstakarrepresentantane har personlege varamedlemmer.

Kommunens medarbeidarar kan ikkje veljast som arbeidsgjevarrepresentantar.
3. Ansvar og mynde

Administrasjonsutvalet skal handsame saker innanfor sitt ansvarsområde. Dette er likevel ikkje til hinder for at saker innanfor dette ansvarsområdet kan handsamast direkte i Kommunestyret.

I saker som er omfatta både av dette utvalet og andre utval sitt ansvarsområde, skal saka som hovudregel berre handsamast i eitt av utvala. Ordføraren avgjer i kva utval saka skal handsamast.

Administrasjonsutvalet har mynde til å:

· vedta generelle personalpolitiske retningslinjer og reglement

· dispensere frå retningslinjer og reglement

· avgjere tvistespørsmål om tolking og praktisering av retningsliner og reglement

· avgjere prinsippspørsmål som gjeld diskriminering og likestillingsspørsmål, jf. likestillingslova og diskrimineringslova

· vedta med vanleg fleirtal at administrasjonen skal gjennomføre utgreiingar

· ta avgjerd i andre saker som Kommunestyret delegerer til utvalet
Rådmannen har fått delegert mynde til å opprette/nedlegge stillingar innanfor vedtekne budsjettrammer og til å tilsetje i alle stillingar, jf. Eid kommunes delegeringsreglement. 
I tilfelle det oppstår strid i etterkant av ei tilsetting som eventuelt kan føre til søksmål mot kommunen, skal saka drøftast i Administrasjonsutvalet.

Dette gjeld også andre saker på det personalpolitiske området som kan føre til at kommunen vert part i tvistespørsmål.

4. Administrasjonsutvalets møter
Utvalet skal ha møte når leiaren eller minst to andre medlemmer krev det.
Utvalet vert normalt innkalt skriftleg med sju dagars varsel. Saksdokument vert sendt til medlemmer, varamedlemmer, personalsjef og andre med møterett.
Rådmannen har ansvar for at dei sakene som vert lagt fram for utvalet er forsvarleg utgreidd, og at vedtak vert sett i verk.

Personalsjefen, eller den personalsjefen peikar ut, er sekretær for Administrasjonsutvalet. Sekretæren har møteplikt, talerett og rett til å gjere framlegg. 

I dei tilfellene medlemmer ynskjer å stille spørsmål i møta, bør administrasjonen så langt det er mogeleg orienterast om spørsmålet på førehand. Utan slik førehandsvarsling kan medlemmet ikkje forvente å få svar på spørsmålet sitt.

Utvalet kan fatte vedtak når minst halvparten av medlemmene er til stades.

Vedtak vert gjort med vanleg fleirtal. Dersom det er likt stemmetal er møteleiaren si stemme avgjerane.
I saker der utvalet har mynde til å ta avgjerd, kan mindretalet krevje at saka vert lagt fram for Kommunestyret. Ordføraren, rådmannen eller den som møter for desse kan også anke saka. Kravet må fremjast før møtet er slutt og skal protokollerast.
Utskrift av møteboka skal innan ei veke sendast til dei som får saksdokumenta og publiserast på kommunens heimesider.
